
1. Bakgrunn og grunngjeving for prosjektideen

Kultur- og idrettsavdelinga  i fylkeskommunen vil gå saman med arkiv, bibliotek, musé, frivillige organisasjonar og kommunar i Hordaland for å gjere fylket sin fotografiske kulturarv lettare tilgjengeleg gjennom ein felles internettportal. Det trengst eit krafttak for å få konvertert data til ny programvare, kvalitetssikra registreringar, digitalisert og lagt ut på nett dei mest verdifulle delane av dette materialet.

1.1 Bakgrunn

 Status
I Hordaland finst det store samlingar  av verdifullt kulturhistorisk fotomateriale. I Registeret over norske fotografar og fotografiske samlingar er det registrert 79 offentlege og private institusjonar o.l. som til saman har rundt 2,5 million bilete. Hos 17 arkiv, bibliotek, musé finst det 870.000 bilete. Dei fleste samlingane vert rekna for å ha nasjonal eller regional historisk/kulturhistorisk verdi.

På langt nær alle desse samlingane er tilfredstillande registrert med opplysningar om motiv, datering, fotograf mm i samsvar med tilrådde retningsliner. Dette er eit tidkrevjande grunnlagsarbeid som krev god lokalkunnskap. Ein del samlingar er godt manuelt registrert på fotokort (t.d. i Etne) og mange samlingar er også dataregistrert i eldre datasystem slik som WinRegimus. Desse dataregistreringane må konverterast til bruk i moderne dataprogram. Det gjeld t.d. registreringar i Bømlo kommune (konvertering kosta av fylkesarkivet), Hardanger folkemuseum (Wallevik-samlinga er tilgjengeleg på pc ved museet), Kystmuseet i Øygarden, Norsk vasskraft- og industristadmuseum i Odda og Osterøy museum. Også fleire sogelag og bygdeboknemnder har registrert sine samlingar i WinRegimus.

Sidan bileta er registrert i eldre programvare, er det berre eit fåtal av institusjonane som har fått lagt dei ut på nettet. I alt er no ca  23 000 bilete frå institusjonar i Hordaland tilgjengeleg på nettet. Billedsamlingen ved Universitetsbiblioteket i Bergen er den institusjonen med ein fotobase av noko format på nettet, vel 15 000 bilete. Berre eitt museum, Bergen Bymuseum, har lagt ut foto på eiga heimeside. I samband med bygdebokarbeid har Austrheim kommune gjort tilgjengeleg rundt 3000 eldre foto. Også Askøy og Austevoll har ein god del bilete på nettet. I samarbeid med Kvinnherad kommune har Uskedal ungdomslag rundt 1000 foto på nettet. Ei samla oversikt over foto frå Hordaland på nett ligg på fylkesarkivet sine heimesider: http://www.hordaland.no/templates/Page.aspx?id=1094 .

Fotoverntenesta ved Hordaland fylkesarkiv har som fylkesansvarleg fotobevaringsinstitusjon mellom anna halde ei rekkje kurs for å betra kvaliteten på digitaliseringsarbeidet. Våren 2005 gjekk fylkesarkivet, fylkesbiblioteket og ei rekkje kommunar i Sunnhordland saman om å byggje opp ein regional modell for digital formidling og lokal forvaltning av fotomateriale. I prosjektet, som har tittelen ”Digitalt og lokalt” vert registreringsarbeidet gjort lokalt under leiing av kvalifisert personale med kompetanse på elektronisk registrering og nasjonale faglege standardar. Det vil bli bygd opp eit regionalt nettverk for digitalisering av materiale, med tyngdepunkt i allereie etablerte miljø i Bergen. Prosjektet vil utvikle ein fleksibel internettmodell. Bruk av metadata skal  sikre at materiale kan formidlast lokalt gjennom kommunane sine internettsider, regionalt gjennom  fylkeskommunen og nasjonalt.

Som konklusjon kan konstaterast at det er utført mykje arbeid med innsamling, registrering og dels digitalisering av fotomateriale i Hordaland. Men det trengst eit krafttak for å få konvertert data til ny programvare, kvalitetssikra registreringar, digitalisert og lagt ut på nett dei mest verdifulle delane av dette materialet. Til det trengst det planfaste tiltak i form av robust organisering, kompetansehevande tiltak, ein realistisk framdriftsplan og ressursar.

2. Hovudmålsetjingar 

2.2.1 Hovudmål

Hovudmålet for prosjektet er å gjere fylket sin fotografiske kulturarv lettare tilgjengeleg gjennom ein felles internettportal for kulturhistoriske foto i Hordaland.

Dette skal gjerast ved at Kultur- og idrettsavdelinga  i fylkeskommunen etablerer eit samarbeid mellom arkiv, bibliotek, musé, frivillige organisasjonar og kommunar i Hordaland for digital formidling og bevaring av kulturhistoriske fotografi. 

2.2.2 Effektmål
Prosjektet skal på lengre sikt føra til:

- forenkla og meir effektiv formidling av fotomateriale

- betre bevaring og forvaltning av digitalisert fotomateriale

- heva kompetanse i arbeidet med formidling av fotomateriale

- betre samarbeid mellom institusjonar og frivillige i abm-sektoren

2.2.3 Produktmål 

Prosjektet skal:

- utvikla ein modell for lokal registrering og regional digitalisering av fotomateriale

- konvertera eldre dataregistreringar over i ny programvare

- etablera ein felles internettportal med samsøk for formidling av foto

- gjennomføra kompetansehevande tiltak i form av kurs og rettleiing

- velja ut materiale som bør digitaliserast

- få registrert, digitalisert og lagt ut på nett nærare fastsette mengder fotomateriale

- utarbeida retningsliner og ansvarstilhøve for langtidslagring av digitalisert materiale

3. Aktivitetar i prosjektet

3.1.1 Planlegging

Arbeidet vil omfatta vidareutvikling, oppdatering  og detaljering av denne prosjektplanen.

3.1.2 Innkjøp av relevant programvare

Programvara må vera i samsvar med nasjonale registreringsstandardarar. For registrering av foto er ein minimumsstandard nedfelt i Feltkatalogen. Denne standarden korresponderer med små justeringar med felt i metadatastandarden Dublin Core. I prosjektet vil vi bruke to typar program; Bibliofil og Primus. Dette er eit pragmatisk og praktisk val. Primus er det systemet som med nasjonal stønad er utvikla for registrering av kulturhistorisk materiale i musea. Systemet har eigen foto- og internettmodul. ??Dei fleste musea i Hordaland vil truleg om kort tid ta i bruk programmet. Biblofil er det bibliotekprogrammet som vi i første omgang vil ta i bruk. Grunnen er at Biblofil har utvikla ein fotomodul og har god internettfunksjonalitet.
3.1. 3 Utveljing og prioritering av materiale for registrering, digitalisering og nettpublisering

Materiale og samlingar må vurderast med tanke på bruksverdi og i nær kontakt med bevaringsinstitusjonane. Viktige kriterier vil vera om materialet har nasjonal, regional eller lokal interesse, og om motiva har spesiell lokalhistorisk interesse. Ein må også avklara kva rettar som knyter seg til materialet og at personvernet er ivareteke i samsvar med gjeldande lover og reglar før nettpublisering.

3.1.4 Kompetansehevande tiltak

Som del av prosjektet vil fotoverntenesta ved fylkesarkivet arrangera kurs om registrering og digitalisering for tilsette ved institusjonar og medlemer i frivillige organisasjonar. Dessutan vil det vera behov for løpande rettleiing.

3.1.5 Registrering 

Registrering av kulturhistoriske foto krev to typar kompetanse: kunnskap om fotografia og eit minimum av datateknisk kunnskap. Det er vesentleg å få registrert best mogleg opplysningar om kvart einskilt foto/fotoserie basert på nasjonale faglege standardar. All røynsle tilseier at god lokalkunnskap er avgjerande for eit eit kvalitativt godt resultat. Medlemer i sogelag, andre kulturvernlag og bygdeboknemnder er her viktige ressurspersonar. Særleg med tanke på dataregistrering av opplysningane vil både folkebiblioteka og musea med sin kompetanse vera viktige for rettleiing og kvalitetssikring. Røynsler viser at det ligg godt til rette for eit godt samarbeid mellom ulike lokale partar.

3.1.6 Konvertering av dataregistreringar

Det må setjast av ressursar til konvertering av dataregistreringar frå eldre programvare slik som WinRegimus, til dei programma som er aktuelle i dag, jf. pkt. 6.2. M.a. har mange musé ein god del slike dataregistreringar.

3.1.7 Digitalisering

Digitalisering av lokalt kulturhistorisk materiale krev kompetanse og teknisk utstyr, og må gjerast i samsvar med dei nasjonale retningslinene i rapporten Digitalisering av fotosamlinger (ABM-skrift 1: http://www.abm-utvikling.no/publisert/ABM-skrift/2003/Digitalisering.pdf). I Hordaland har både Statsarkivet i Bergen og Universitetsbiblioteket i Bergen bygd opp miljø med god erfaring og høg kompetanse på digitalisering av kulturhistorisk materiale. Lokalt manglar jamt over både føresetnader for og kunnskap om digitalisering av foto. Med basis i etablerte miljø må det byggjast opp eit regionalt digitaliseringsnettverk som kan tilby digitaliseringstenester. Konkret vil andre institusjonar og lag anten kunna kjøpe tenester eller enkeltpersonar med føresetnader for å gjera dette arbeidet lokalt kan lærast opp. Samstundes er det vesentleg å ha ressursar til oppfølgjing og kvalitetssikring.

3.1.8 Langtidslagring og forvaltning av digitalt materiale

Med dei raske endringane i dataverda er det viktig at det vert etablert klare retningsliner og ansvarstilhøve for langtidslagring og forvaltning/konvertering av registreringsdatabasar og digitalisert materiale. Ansvarsfeltet kan knytast til fylkesarkivet, folkebiblioteka og dei konsoliderte musea.

3.1.9 Felles internettportal

Det skal etablerast ein felles internettportal (nettstad) for formidlinga av kulturhistoriske foto. Portalen må tilpassast dei krav og ønskje som arkiv, bibliotek, musé og organisasjonar har til nettbasert formidling. Det vil også vere viktig å sikre identiteten og opphavsretten til kvar enkelt institusjon slik at kvar eining også kan få presentert si fotosamling frå eiga nettside. Samstundes er det avgjerande at det vert mogleg med samsøk i mange eller alle fotobasane slik det er lagt til rette for i t.d. nettportalane Trondheimsbilde (http://www.trondheimsbilder.no) og Eydehavnportalen (http://www.aaks.no/eydehavn). Internettportalen skal utviklas på grunnlag av Open Source-programvare. 

4. Tids- og ressursplanar

	
	Start
	Slutt

	1. Samarbeid 
	november 2006
	april 2007

	Knyte kontakt med samarbeidspartar
	
	

	2. Programvare 
	november 2006
	juni 2007 

	Kjøp av programvare
	
	

	3. Utveljing 
	november 2006
	desember 2007 

	Vedteke kriterium for utval
	
	

	4. Kompetanseheving
	
	

	Kurs i registrering og digitalisering
	februar 2007 
	desember 2007

	5. Registrering lokalt
	
	

	Ferdig registrerte opplysningar til materiale
	november 2006
	september 2008

	6. Konvertering
	
	

	Ferdig konvertering av data frå gamle databasar
	februar 2007
	desember 2008

	7. Digitalisering 
	
	

	Avtale med leverandørar regionalt
	november 2006
	juni 2008

	8. Kvalitetsikring
	
	

	Kvalitetsikra dei data som skal formidlast på internett
	februar 2007
	september 2008

	9. Bevaring
	
	

	Ansvarsdeling for langtidslagring
	august 2007
	desember 2008

	10. Formidling
	
	

	Åpning av Internettportal
	august 2007
	


5. Organisering – rapportering

5.1 Prosjektleiing

Prosjekteigar: Kultur- og idrettsavdelinga v/fylkeskultursjef Ingebjørg Astrup

Styringsgruppe: fylkeskonservator Per Morten Ekerhovd, fylkesarkivar Egil Nysæter, fylkesbiblioteksjef Ruth Ørnholt

Prosjektansvarleg: Hordaland fylkesarkiv/ Egil Nysæter

Prosjektgruppe: Anne Aune, Elin Golten, Ann Steindal

Prosjektleiar: Anne Aune

5.2 Andre roller

Samarbeidspartnerar:

Musea i Hordaland

Arkiv i Hordaland

Universitetsbiblioteket i Bergen

Folkebibliotek i Hordaland

Sogelag, slektshistoriske foreiningar og andre interesserte organisajonar

6.
Budsjett og finansiering

	Budsjett
	Finansieringplan

	Art:
	
	Kjelde:
	

	
	
	
	

	Prosjektleiing
	      250 000 
	Fylkesarkivet
	      290 000 

	Prosjektarbeid
	      100 000 
	Fylkesbiblioteket
	        70 000 

	Registrering
	      500 000 
	Kulturminnevernet
	        70 000 

	Digitalisering
	      300 000 
	Kommunar/Institusjonar
	      500 000 

	Konvertering
	        50 000 
	Prosjektmidlar HFK
	      520 000 

	Internettportal
	      100 000 
	
	

	Programvare
	        70 000 
	
	

	Kurs, reiser, møter
	        50 000 
	
	

	Diverse
	        30 000 
	
	

	
	
	
	

	SUM
	   1 450 000 
	SUM
	   1 450 000 


7. Kritiske suksessfaktorar

Prosjektet er avhengig av at Kultur- og idrettsavedlinga greier å etablere gode kanalar for samarbeid i forhold til musea, folkebibliotek, arkiv, lag og organisasjonar. 

Erfaringar frå prosjektet Skjermkontakt med lokalhistorien  i Austevoll viser at det er ei utfordring å vidareføre eksternt finansierte prosjekt. Sikring av data, drift av databasen og ikkje minst leggje inn nytt materiale krev ressursar. Lokal dugnadsinnsats, litt støtte frå kommunen og entusiasme har halde liv i prosjektet og redda fotodatabasen frå å forsvinne. Erfaringar frå Austevoll fortel at slike prosjekt treng langsiktig, stabil og fast forankring. Det er vil vi forsøke å utvikle i vårt prosjekt.

___________________________________________________________________________

Dato:


Prosjektansvarleg

